
  INSTITUTI I STATISTIKAVE (INSTAT) 

 

TIRANË 

 

 

Të nderuar! 

 

 

Siç tashmë jeni në dijeni, institucioni i Avokatit të Popullit në funksion të ushtrimit 

të kompetencave kushtetuese dhe ligjore, për mbrojtjen e të drejtave, lirive dhe 

interesave të ligjshme të shtetasve, nga veprimet ose mosveprimet e organeve të 

administratës publike, dhe si nxitës i standardeve më të larta të të drejtave të njeriut 

në vend, duke marrë shkas nga artikujt e publikuar në mediat online, ka ndërrmarë 

për shqyrtim me iniciativë në përputhje me nenin 13/3, të ligjit Nr 8454, datë 

04.02.1999, “Për Avokatin e Popullit”, i ndryshuar, çështjen e indeksimit të 

pensioneve në masë të pamjaftueshme.  

 

Problematika që shtrohet lidhet me pamjaftueshmërinë e pensioneve që, ndonësë 

janë indeksuar ne vlerën 8.6%, përsëri kjo rritje është e ulët dhe nuk adreson 

mjaftueshëm problematikën që ngrenë qytetarët. 

mailto:ap@avokatipopullit.gov.al

Buxheti i vitit 2024 miratuar me Vendim të Këshillit të Ministrave Nr.608 datë 

27.10.2023 synon një shpërndarje më të mirë dhe më të drejtë të mirëqënies për 

qytetarët duke synuar të forcojë kërkesën e brendshme, të krijojë një punësim cilësor, 

paga më të larta dhe të krijojë premisat për një të ardhme më të mirë.1 Gjithashtu, 

synohet garantimi i rritjes së qëndrueshme të mburojës sociale për shtresat në nevojë, 

me fokus fëmijët, nënat me shumë fëmijë, të moshuarit dhe familjet, si një nga 

prioritetet e qeverisë për vitin 2024. Në këtë këndvështrim, masat e marra nga 

qeveria me miratimin e VKM Nr. 553, datë 28.9.2023 “Për indeksimin e 

pensioneve” nuk adresojnë nevojnën e pensionistëve për të përballuar shpenzimet e 

jetesës, për shkak të nivelit të ulët të pënsioneve.2  

 

Sipas Anketës së Buxhetit të Njësive Ekonomike Familjare 2022, publikuar nga 

INSTAT më 04 Tetor 2023, evidentohet fakti se në vitin 2022, shpenzimet mesatare 

mujore për konsum për një Njësi Ekonomike Familjare, të përbërë mesatarisht nga 

3,7 persona, vlerësohen me 88.367 lekë, të cilat janë 4,5 % më të larta se në vitin 

2021. Më tej, NjEF-të e përbëra nga dy të rritur pa fëmijë, grupi “Ushqim dhe pije 

jo-alkoolike” zë peshën më të madhe prej 43,4 % dhe shëndetësia 6.6%. për më tepër 

niveli  rritjes së cmimeve për konsumin e produkteve më të përdorshme për 

kategorinë e të moshuarve shënon rritje të konsideruerueshme në krahasim me vitin 

20223, më të lartë se indeksimi i miratuar për pensionet në vitin 2023. 
 

Sa më sipër, për vlerësimin e rastit dhe një shqyrtim sa më objektiv të tij, bazuar në 

pikën 4 të nenit 63 të Kushtetutës së Republikës së Shqipërisë ku thuhet se: “Organet 

dhe funksionarët publike janë të detyruar ti paraqesin Avokatit të Popullit të gjitha 

dokumentat dhe informacionet e kërkuara prej tij”, si dhe në gërmën “b” të nenit 19 

te ligjit nr. 8454, datë 04.02.1999 “Për Avokatin e Popullit” ku thuhet se: “Avokati i 

Popullit ka të drejtë të kërkojë shpjegime nga cdo organ i administratës qëndrore 

dhe vendore si dhe të marrë cdo dosje apo material që ka lidhje me hetimin”, kemi 

kërkuar informacion nga Ministria e Financave4 dhe Ministria e Ekonomisë5. 

 

Në përgjigje të shkresave tona, Ministria e Ekonomisë sqaron se:  

Referuar kuadrit ligjor në fuqi, pensioni social, pensionet e pleqërisë, të invaliditetit, 

familjare, të ardhurat nga aksidentet në punë dhe sëmundjet profesionale, pensionet 

sipas skemës suplementare si dhe trajtimet e veçanta, indeksohen çdo vit për të 

kompensuar pasojat e ndryshimit të çmimeve të mallrave dhe të shërbimeve të 

                                                           
1 https://financa.gov.al/wp-content/uploads/2023/11/Buxheti-p%C3%ABr-Qytetar%C3%ABt-Ministria-e-Financave-dhe-

Ekonomis%C3%AB_BT11222023.pdf 
2 https://www.instat.gov.al/al/temat/kushtet-sociale/mbrojtja-sociale/#tab2 
3 https://www.instat.gov.al/media/12935/ick_dhjetor_2023.pdf 
4 Shkresa nr. K1/I73-2 Prot. datë 19.01.2024, “Kërkesë për shpjegime”. 
5 Shkresat nr. K1/I73-4 Prot., datë 06.02.2024 “Kërkesë për shpjegime” dhe shkresa nr. K1/T73-5 Prot., datë 26.02.2024, “Kërkesë 

e përsëritur për shpjegime”. 

zgjedhura për nivelin minimal të jetesës së pensionisteve, sipas Nenit 61, të Ligjit 

nr. 7703, datë 11.05.1993 "Për Sigurimet Shoqërore në RSH”.  

Këshilli i Ministrave cakton listën e maltrave të zgjedhura, mbi të cilën llogaritet 

indeksi, metodën e llogaritjes dhe datën e indeksimit. 

Indeksimi i pensioneve është bërë sipas VKM 131/2017 "Për përcaktimin e listës së 

malrave të përzgjedhur dhe mënyrën e llogaritjes së indeksit", i ndryshuar me VKM 

11/2023 "Për disa shtesa dhe ndryshime në VKM nr. 131, datë 22.2.2018 "Për 

përcaktimin e listës së mallrave të zgjedhura dhe metodën e llogarities së indeksit".  

Bazuar në pikën 1, VKM 131/2017 “Për përcaktimin e listës së mallrave të 

përzgjedhur dhe mënyën e llogaritjes së indeksit", i ndryshuar, përcaktohet lista e 

mallrave dhe pesha specifike e grupmallrave dhe shërbimeve të përzgjedhura për 

llogaritjen e indeksit të ndryshimit mesatar vjetor të çmimeve dhe mallrave të 

konsumit për pensionistët, bazuar në rezultatet e Anketës së Buxhetit të Familjes të 

vitit 2014, të realizuar nga Instituti i Statistikave. Për pensionistët, zëri "Ushqime 

dhe pije joalkoolike peshën 58.8% kurse "Shëndetësia”, peshën 5.5%. Ndërkohë, 

ndryshimi i masës së pensionit, ne %, është proçedurë periodike e cila me 

ndryshimet e fundit, bazuar në VKM 11/2023, pika 5/1 "Në raste të jashtëzakonshme 

kur ndryshimet në çmimet e konsumit (shporta e konsumit) janë të ndjeshëm (luhatje 

mujore të mëdha), Këshilli i Ministrave mund të vendosë për indeksimin e 

përfitimeve nga sigurimet shoqërore më shumë se një herë në vit.", duke reflektuar 

luhatjet e të gjithë faktorëve makroeknomike, politikë si dhe kushtet inflacioniste në 

vend, në harmoni të plotë me legjislacionin e Sigurimeve Shoqërore.  

Indeksimi bëhet për të kompensuar pasojat e ndryshimit të përgjithshëm, mesatar të 

çmimeve te mallrave dhe të shërbimeve të zgiedhura për nivelin minimal të jetesës 

së pensionisteve, sipas listës së mallrave të zgjedhura, mbi të cilen llogaritet indeksi.  

Politikat e caktimit të pensioneve dhe ato të indeksimit të tyre ruajnë parimet e 

skemës së sigurimeve shoqërore, duke theksuar parimin kontributiv.  

Indeksimi lidhet drejtëpërdrejtë me masën e pensionit, pasi llogaritet mbi vlerën e 

tij.  

Masa e pensionit varet nga kontributi i deklaruar dhe i paguar ndër vite nga 

pensionistet, përcaktuar në nenin 32 të Ligjit 7703/1993 "Për Sigurimet Shoqërore 

në RSH".  

Thelbi i formulës së llogaritjes së pensionit të pleqërisë është periudha e sigurimit 

dhe baza e vlerësuar, e cila lidhet drejtëpërdrejtë me pagën dhe llogaritet si 

mesatare e ponderuar e saj. Pra, lidhet direkt me nivelin e pagave mbi të cilat janë 



f.4 

 

paguar kontributet gjatë jetës aktive të punës. Pra, pensionistët rimarrin, sipas një 

algoritmi të caktuar aritmetik, atë cfarë kanë kontribuar ndër vite. 

Këtë vit indeksimi është realizuar sipas VKM nr. 553, datë 28.09.2023, “Për 

indeksimin e pensioneve", në masën 8.6% te pensioneve të skemës së detyrueshme, 

skemës suplementare dhe trajtimet e veçanta. Indeksimi nuk është rritje pensioni, 

por është kompensim, si pasojë e rritjes së përgjithshme, mesatare të çmimeve, për 

të përballuar rritjen e kostos shtesë të jetesës, duke ruajtur standartin e mireqěnies 

se pensionistëve nga viti në vit.  

*** 

 Kuadri strategjik ndërkombëtar 

Deklarata Universale e të Drejtave të Njeriut (neni 22), parashikon se "çdo njeri, si 

anëtar i shoqërisë, ka të drejtën e sigurimit shoqëror", ndërsa Komiteti për të Drejtat 

Ekonomike, Sociale dhe Kulturore (“CESCR”) në komentin e tij të përgjithshëm nr. 

19, mbi të drejtën për sigurime shoqërore6, shpjegon se termi “sigurim shoqëror” 

mbulon në mënyrë implicite të gjitha rreziqet e përfshira në humbjen e mjeteve të 

jetesës për arsye përtej kontrollit të një personi duke theksuar se “Shtetet … kanë një 

detyrim thelbësor për të siguruar përmbushjen e, të paktën, niveleve minimale 

thelbësore të secilës prej të drejtave të shpallura në [ICESCR]” duke përfshirë 

“sigurimin e aksesit në një skemë të sigurimeve shoqërore që ofron një nivel minimal 

thelbësor përfitimesh për të gjithë individët dhe familjet që do t'u mundësojë atyre 

të marrin të paktën kujdesin thelbësor shëndetësor, strehimin bazë dhe strehimin, 

ujin dhe kanalizimet, ushqimet dhe format më themelore të arsimit”.  

Varfëria mes të moshuarve është një çështje globale. Duke iu përgjigjur 

problematikës së varfërisë së të moshuarve, disa organizata të OKB-së, të 

udhëhequra nga ILO7, kanë zhvilluar një kornizë të hartimit të politikave të referuara 

si “dyshemeja e mbrojtjes sociale”8 që lidhet me drejtën e secilit për siguri sociale 

dhe të drejtën për një standard jetese të përshtatshëm për shëndetin dhe mirëqenien 

e tyre dhe familjeve të tyre”, ku përfshihen një sërë politikash që synojnë integrimin 

të moshuarve dhe akses në shërbimet thelbësore për të gjitha moshat, duke garantuar 

sigurinë e të ardhurave me anë të pensioneve bazë të pleqërisë dhe pensioneve të 

invaliditetit, si dhe aksesin universal në shërbimet thelbësore shëndetësore, të 

përcaktuara sipas prioriteteve kombëtare”. Në këtë dokument, ILO thekson ndër të 

tjera disa garanci që duhet të jenë të përfshira në nivelet e mbrojtjes sociale të çdo 

                                                           
6 General Comment No. 19: The right to social security (article 19) (2007) https://www.ohchr.org/en/resources/educators/human-

rights-education-training/g-general-comment-no-19-right-social-security-article-19-2007  
7 Organizata Ndërkombëtare e Punës. 
8 Social Protection Floor,  

https://www.ilo.org/wcmsp5/groups/public/---europe/---ro-geneva/---ilo-brussels/documents/genericdocument/wcms_169305.pdf  

https://www.ohchr.org/en/resources/educators/human-rights-education-training/g-general-comment-no-19-right-social-security-article-19-2007
https://www.ohchr.org/en/resources/educators/human-rights-education-training/g-general-comment-no-19-right-social-security-article-19-2007
https://www.ilo.org/wcmsp5/groups/public/---europe/---ro-geneva/---ilo-brussels/documents/genericdocument/wcms_169305.pdf

qytetari9 ndër të cilat edhe sigurinë bazë të të ardhurave, të paktën në një nivel 

minimal të përcaktuar në nivel kombëtar, për personat e moshuar.10  

Deri në vitin 2021, HelpAge International ka raportuar se globalisht 32% për qind e 

njerëzve mbi moshën e pensionit nuk merrnin pension dhe problemi ishte edhe më i 

keq në vendet me të ardhura të ulëta ku shifrat në përgjithësi tejkalonin 80%. Edhe 

në vendet ku sigurimet shoqërore janë përfshirë në ligj dhe politika për dekada, sfidat 

vazhdojnë të mbeten thelbësore. Pamundësia e shtetit për të adresuar sigurinë 

ekonomike për këtë pjesë të popullsisë, çon një numër të madh të të moshuarve drejt 

një jete të varfër, larg një jete dinjitoze, të sigurt, si anëtarë të barabartë të shoqërisë 

dhe duke u bërë kontribues aktivë ekonomikë dhe socialë për familjet e tyre, 

komunitetet dhe shoqërinë në tërësi.  

Sipas Programit të Zhvillimit të OKB-së, dhënia fund e varfërisë mes të moshuarve 

kërkon ndryshime në shumë drejtime, duke përfshirë zgjerimin e dispozitave dhe 

përfitimeve të mbrojtjes sociale dhe përfshirjen e të moshuarve në tregjet formale të 

punës me qëllim krijimin e mundësive më të gjera për personat e moshuar që të 

angazhohen në punë të denjë bazuar në aftësitë, njohuritë dhe përvojën e tyre, etj. 

Deklarata Politike dhe Plani Ndërkombëtar i Veprimit i Madridit për Plakjen, i 

referuar përgjithësisht si "Plani i Madridit"11, bën thirrje për zhdukjen e varfërisë tek 

të moshuarit dhe sigurinë sociale të të ardhurave,duke i kushtuar vëmendje të 

veçantë grupeve të pafavorizuara social/ekonomike. Me fokus promovimin e 

programeve bazë të mbrojtjes sociale/sigurimeve shoqërore, Plani i Madridit 

rekomandon veprimet e mëposhtme: 

 Zhvillimi dhe zbatimi i politikave që synojnë të sigurojnë që të gjithë personat 

të kenë mbrojtje adekuate ekonomike dhe sociale gjatë pleqërisë. 

 Sigurimi i barazisë gjinore në sistemet e mbrojtjes sociale/sigurimeve 

shoqërore.Sigurimi, aty ku është e përshtatshme, që sistemet e mbrojtjes 

sociale/sigurimeve shoqërore të mbulojnë një përqindje në rritje të popullsisë 

formale dhe joformale të punës. 

 Marrja në konsideratë e programeve inovative të mbrojtjes 

sociale/sigurimeve shoqërore për personat që punojnë në sektorin 

                                                           
9 (a) aksesi në një grup mallrash dhe shërbimesh të përcaktuara në nivel kombëtar, që përbëjnë kujdesin thelbësor shëndetësor, që 

plotëson kriteret e disponueshmërisë, aksesueshmërisë, pranueshmërisë dhe cilësisë; (b) sigurinë bazë të të ardhurave për fëmijët, 

të paktën në një nivel minimal të përcaktuar në nivel kombëtar, duke siguruar akses në ushqim, arsim, kujdes dhe çdo mall dhe 

shërbim tjetër të nevojshëm; (c) sigurinë bazë të të ardhurave, të paktën në një nivel minimal të përcaktuar në nivel kombëtar, për 

personat në moshë aktive që nuk janë në gjendje të fitojnë të ardhura të mjaftueshme, veçanërisht në rastet e sëmundjes, papunësisë, 

amësisë dhe paaftësisë; 
10https://www.ilo.org/secsoc/areas-of-work/policy-development-and-applied-research/social-protection-floor/lang--

en/index.htm#:~:text=Social%20protection%20floors%20are%20nationally,defined%20as%20necessary%20at%20the 
11 Miratuar në Asamblenë e Dytë Botërore mbi Plakjen e mbajtur në Madrid në vitin 2002, 

https://www.un.org/esa/socdev/documents/ageing/MIPAA/political-declaration-en.pdf   

https://www.ilo.org/secsoc/areas-of-work/policy-development-and-applied-research/social-protection-floor/lang--en/index.htm#:~:text=Social%20protection%20floors%20are%20nationally,defined%20as%20necessary%20at%20the
https://www.ilo.org/secsoc/areas-of-work/policy-development-and-applied-research/social-protection-floor/lang--en/index.htm#:~:text=Social%20protection%20floors%20are%20nationally,defined%20as%20necessary%20at%20the
https://www.un.org/esa/socdev/documents/ageing/MIPAA/political-declaration-en.pdf

informal.Prezantimi i programeve për promovimin e punësimit të punëtorëve 

të moshuar me kualifikim të ulët, duke i dhënë akses në sistemet e mbrojtjes 

sociale/sigurimeve shoqërore. 

 Sigurimi i integritetit, qëndrueshmërisë, aftësisë paguese dhe transparencës 

së skemave të pensioneve dhe, sipas rastit, sigurimit të aftësisë së 

kufizuar.Krijimi i një kuadri rregullator për pensionet private dhe 

suplementare dhe, sipas rastit, sigurimin e aftësisë së kufizuar.  

 Ofrimi i shërbimeve të këshillimit dhe këshillimit për të moshuarit në të gjitha 

fushat e mbrojtjes sociale/sigurimeve shoqërore. 

Në këtë dokument përshkruhen dhe hapat e nevojshëm për të siguruar të ardhura 

minimale të mjaftueshme për të gjithë personat e moshuar, veçanërisht anëtarëve të 

grupeve të pafavorizuara shoqërore dhe ekonomike, dhe bëri thirrje për krijimin, aty 

ku është e përshtatshme, një sistem pensioni dhe përfitimi paaftësie pa kontribut.; 

organizimi i sistemeve të mbrojtjes sociale/sigurimeve shoqërore për të siguruar të 

ardhura minimale për personat e moshuar pa mjete të tjera mbështetjeje, veçanërisht 

gratë që jetojnë vetëm dhe priren të jenë më të cenueshme nga varfëria; dhe duke 

marrë parasysh standardet e jetesës së të moshuarve sa herë që reformohen sistemet 

e pensioneve dhe sigurimi i aftësisë së kufizuar, sipas rastit. 

*** 

 Lidhja me SDG 

Mbrojtja sociale është jetike për arritjen e Objektivave të Zhvillimit të Qëndrueshëm 

të OKB-së (“SDGs”), duke përfshirë një numër të SDG-ve që kanë të bëjnë me 

çrrënjosjen e varfërisë, shëndet të mirë, barazi gjinore, rritje ekonomike dhe punë të 

denjë, reduktim të pabarazive dhe qytete të qëndrueshme.  Objektivi 10 bën thirrje 

për uljen e pabarazisë brenda dhe ndërmjet vendeve nëpërmjet promovimit të 

përfshirjes sociale, politike dhe ekonomike për të gjithë; përfshirja sociale, 

ekonomike dhe politike e të gjithëve, pavarësisht nga mosha, gjinia, aftësia e 

kufizuar, raca, përkatësia etnike, origjina, feja ose statusi ekonomik ose ndonjë status 

tjetër; sigurimi i mundësive të barabarta dhe përfundimi i diskriminimit; dhe 

miratimin e politikave, veçanërisht politikat fiskale, të pagave dhe të mbrojtjes 

sociale, për të arritur në mënyrë progresive barazi më të madhe. Objektivi 10 dhe 

mbrojtja sociale janë të ndërlidhura ngushtë edhe me disa SDG të tjera, si: 

 Objektivi 1: Fundi i varfërisë në të gjitha format e saj kudo – për të gjithë 

burrat dhe gratë. 

 Objektivi 2: T'i jepet fund urisë, të arrihet siguria ushqimore dhe të ushqyerit 

e përmirësuar dhe të promovohet bujqësia e qëndrueshme duke përfshirë edhe 

për të moshuarit. 

 Objektivi 3: Sigurimi i një jete të shëndetshme dhe promovimi i mirëqenies 

për të gjithë në të gjitha moshat nëpërmjet mbulimit shëndetësor universal, 

duke përfshirë mbrojtjen nga rreziku financiar. 

 Objektivi 5: Arritja e barazisë gjinore dhe fuqizimi i të gjitha grave dhe 

vajzave 

 Objektivi 6: Sigurimi i disponueshmërisë dhe menaxhimit të qëndrueshëm të 

ujit dhe kanalizimeve për të gjithë. 

 Objektivi 11: Bërja e qyteteve dhe vendbanimeve njerëzore gjithëpërfshirëse, 

të sigurta, elastike dhe të qëndrueshme duke ofruar akses universal në 

hapësira të gjelbërta dhe publike të sigurta, gjithëpërfshirëse dhe të 

aksesueshme, veçanërisht për personat e moshuar. 

 Objektivi 16: Promovimi i shoqërive paqësore dhe gjithëpërfshirëse për 

zhvillim të qëndrueshëm, ofrimi i qasjes në drejtësi për të gjithë dhe ndërtimi i 

institucioneve efektive, të përgjegjshme dhe gjithëpërfshirëse në të gjitha nivelet. 

 
Ndërsa politikat e reja në lidhje me mbrojtjen sociale janë fokusuar në vendet në 

zhvillim, problemet themelore ekonomike dhe sociale i hasim kudo, si në vendet e 

zhvilluara, ashtu edhe në ato në zhvillim. Në këtë kontekst, mbrojtja sociale është 

një çështje universale. Strategjitë në lidhje me mbrojtjen sociale dhe ndjekjen dhe 

arritjen e SDG-ve duhet të ofrojnë zgjidhje, bazuar në politika dhe programe të 

duhura, që marrin parasysh tendencat demografike, dinamikat aktuale dhe të 

ardhshme të popullsisë.  

*** 

Plani Kombëtar i Moshimit 2020-2024 në Shqipëri, konstaton se problemi më kritik 

i moshës së tretë është varfëria ekonomike, e shkaktuar nga mungesa ose 

pamjaftueshmëria e të ardhurave. Dhjetë vite pas reformës së pensioneve vërëhet se 

sistemi përballet me sfida të lidhura me demografinë dhe ekonominë. Referuar të 

dhënave statistikore në këtë dokument, vërehet se raporti i vartësisë së moshimit 

pothuaj u dyfishohet nga 8.6 % në vitin 1989 në 16.7 % në vitin 2011. Në vitin 2030, 

ky raport pritet të dyfishohet sërish për të arritur në nivelin 32.9 %. Problemi i dytë 

i hasur  është gjendja shëndetësore e të moshuarve. Të moshuarit vuajnë më shumë 

se një sëmundje kronike. Ata shprehen se nuk e përballojnë dot blerjen e ilaçeve dhe 

shpesh detyrohen të marrin vetëm një pjesë të ilaçeve, kryesisht ato që janë me 

rimbursim.12  

Rrjedhimisht, për sa theksuam më lart, masa e ulët e pensioneve është një çështje e 

rëndësishme për pensionistët. Rritja e pensioneve është e nevojshme për të siguruar 

                                                           
12 https://shendetesia.gov.al/prezantohet-plani-kombetar-i-moshimit-manastirliu-sherbime-ne-familje-per-te-moshuarit-me-

fondin-social/ 

 

https://shendetesia.gov.al/prezantohet-plani-kombetar-i-moshimit-manastirliu-sherbime-ne-familje-per-te-moshuarit-me-fondin-social/
https://shendetesia.gov.al/prezantohet-plani-kombetar-i-moshimit-manastirliu-sherbime-ne-familje-per-te-moshuarit-me-fondin-social/

një jetesë me dinjitet për ta. Nevoja për indeksim të vazhdueshëm të pensioneve 

është e lidhur ngushtë me përpjekjet për të adresuar problemet themelore të varfërisë 

ekonomike, demografisë dhe shëndetit të të moshuarve në Shqipëri. Indeksimi në 

masën e duhur, siguron një mjet për të mbrojtur dhe përmirësuar standardin jetik të 

pensionistëve në një mjedis ekonomik dhe demografik të ndryshëm. 

Qeveria mund të ndërhyjë për përmirësimin e situatës duke ndërmarrë masa për të 

rritur pensionet në përputhje me inflacionin dhe rritjen e çmimit të jetesës. Investimi 

në ekonominë sociale mund të ndihmojë në adresimin e kësaj çështjeje. Përveç rritjes 

së fondit të pensioneve, rregullimit të formulës së pensioneve, rritjes së përfitimeve 

sociale apo investimeve në punësim dhe zhvillim ekonomik, si masa për të adresuar 

nevojën për rritjen e pensioneve në Shqipëri, një rol të rëndësishëm ka edhe 

monitorimi i inflacionit, për t’u siguruar që pensionet të rriten në përputhje me 

inflacionin, për të ruajtur fuqinë blerëse të pensionistëve. Për pensionistët, të cilët 

shpesh kanë burime të kufizuara financiare, rritja e inflacionit pa një rritje e 

përshtatshme e pensioneve do të mund të çojë në zvogëlimin e fuqisë blerëse dhe në 

mënyrë të përsëritur, në përkeqësimin e kushteve të jetesës. Kështu që sigurimi që 

pensionet rriten në përputhje me inflacionin është një mënyrë për të mbajtur nivelin 

e fuqisë blerëse të pensionistëve të qëndrueshëm. Nëse inflacioni i çmimeve të 

produkteve të shportës është i lartë, atëherë indeksimi i pensioneve në bazë të këtij 

inflacioni siguron që pensionistët të kenë mjaftueshëm për të përballuar rritjen e 

kostove të jetesës. Kjo do të thotë se pensionet rriten në përputhje me rritjen e 

çmimeve të produkteve ushqimore, energjisë dhe mallrave të tjera të nevojshme. Në 

përgjithësi, indeksimi i pensioneve në bazë të inflacionit të produkteve të shportës 

është një mekanizëm i rëndësishëm për të siguruar që pensionistët të kenë një fuqi 

blerëse të barabartë me rritjen e çmimeve të mallrave themelore që ata blejnë në 

jetën e tyre të përditshme. 

Legjislacioni shqiptar rregullon pensionet dhe shtesat përmes miratimit të një 

kornize ligjore të integruar për të ruajtur vlerën e pensioneve në përputhje me rritjen 

e kostos së jetesës. Indeksimi i pensioneve ndodh në përputhje me rritjen e Indeksit 

të Çmimeve të Konsumit (CPI), që mund të ndodhë çdo vit ose dy herë në vit. Ky 

proces indeksimi siguron që pensionet rriten në përputhje me rritjen e çmimeve të 

mallrave dhe shërbimeve themelore, duke u përshtatur me ndryshimet në koston e 

jetesës. Me indeksimin e pensioneve, qeveria siguron që pensionistët të mos 

përballen me zvogëlimin e fuqisë blerëse të tyre në kohë. Por është detyrë e 

institucioneve përgjegjese të sigurojnë që indeksimi të ndodhë në mënyrë të rregullt 

dhe të drejtë për pensionistët, që do të siguronte një shkallë stabiliteti dhe sigurie për 

pensionistët në lidhje me të ardhurat e tyre pensionale. 

Koeficientët e indeksimit sipas viteve përcaktohen me Vendim të Këshillit të 

Ministrave, të cilët prej vitit 2018 janë të përvitshëm13. Këshilli i Ministrave cakton 

listën e mallrave të zgjedhura, mbi të cilën llogaritet indeksi, metodën e llogaritjes 

dhe datën e indeksimit në punë dhe sëmundjet profesionale, sipas VKM 131/201714.  

Megjithatë, indeksimi i pensioneve, i cili sipas kësaj VKM e orienton ISSH për të 

bazuar llogaritjen e indeksit të ndryshimit mesatar vjetor të çmimeve të mallrave të 

konsumit dhe shërbimeve për pensionistët, në rezultatet e Anketës së Buxhetit të 

Familjes të vitit 2014. Ndërkohë, anketa më e fundit për buxhetin e familjes është e 

vitit 202215, pra 8 vite pas anketës ku bazohen llogaritjet e indeksit të inflacionit, e 

cila tregon për ndryshime në strukturën e shpenzimeve familjare të mallrave dhe 

shërbimeve. Kjo mund të ndikojë direkt në peshën e indeksimit të pensioneve dhe 

saktësisë së të dhënave që rrjedhin prej saj.  

Për të ruajtur pensionistët nga luhatjet e inflacionit, referuar edhe situatës së viteve 

të fundit, me VKM nr. 11/2023 është parashikuar që në raste të jashtëzakonshme kur 

ndryshimet në çmimet e konsumit (shporta e konsumit) janë të ndjeshëm (luhatje 

mujore të mëdha) Këshilli i Ministrave mund të vendosë për indeksimin e 

përfitimeve nga sigurimet shoqërore më shumë se një herë në vit. Avokati i Popullit 

vlerëson këtë hap pozitiv që mund të ndihmojë në përmirësimin e indeksimit të 

pensioneve në periudhat në vazhdim.  

Në analizën e indeksimit të pensioneve në Shqipëri për periudhën 2020-2023, është 

evidentuar se pensionet janë indeksuar në bazë të ligjit dhe në përputhje me rritjen e 

Indeksit të Çmimeve të Konsumit. Në këtë periudhë, indeksimi është realizuar me 

rritje të ndryshme për çdo vit, duke përfshirë edhe një shtesë fikse çdo vit për të rritur 

vlerën e pensioneve.  

Megjithatë, krahasimi me rritjen e inflacionit tregon se indeksimi i pensioneve nuk 

ka arritur të përputhet me rritjen reale të kostos së jetesës, duke rezultuar në një 

hendek midis rritjes së pensioneve dhe inflacionit16. 

Analiza mbi shpenzimet publike për pensionet në Shqipëri, tregon një nivel 

relativisht të ulët të investimit në pensione. Kjo përputhet edhe me nivelin e 

shpenzimeve publike të përgjithshme të vendit në krahasim me vendet e tjera të 

rajonit. Në këtë kontekst, rritja e pensioneve dhe indeksimi i tyre duhet të trajtohen 

                                                           
13 2018; 2.8%, 2019; 2.8%, 2020; 2.4%, 2021; 2.7%, 2022; 3.3%, 2023; 8.6%  https://www.issh.gov.al/?p=10764 
14 https://www.issh.gov.al/wp-content/uploads/2023/06/Indeksim_pensioni_vendim-2017-02-22-131.pdf 
15 https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-

familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/  
16 https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-

familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/ 

 

https://www.issh.gov.al/?p=10764
https://www.issh.gov.al/wp-content/uploads/2023/06/Indeksim_pensioni_vendim-2017-02-22-131.pdf
https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/
https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/
https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/
https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/

si një prioritet i rëndësishëm për të garantuar fuqinë blerëse të pensionistëve dhe për 

të siguruar një nivel të përshtatshëm të jetesës për ta. 

*** 

Në Shqipëri, shpenzimet publike për pensionet janë relativisht të ulëta krahasuar me 

vendet e tjera të eurozonës. Kjo kërkon një përqasje të zgjeruar të politikave për të 

adresuar nevojat dhe kërkesat e pensionistëve në vend. 

Teksa pensionistët përballen me sfida të mëdha të financave personale17, mungesa e 

një indeksimi të plotë dhe të rregullt i pensioneve në përputhje me inflacionin aktual, 

por edhe në referencë të peshës që zënë shpenzimet mesatare mujore te grupeve 

kryesore të konsumit, për NjEF18, po i vë në vështirësi ata të mbajnë një standard 

jetese të përshtatshëm. Kjo është e veçanërisht e rëndësishme në kontekstin e 

shqetësimeve për të mbajtur nivelin e fuqisë blerëse në një rritje të kostos së jetesës. 

Sigurimi i një indeksimi të drejtë dhe të plotë i pensioneve është jetik për të garantuar 

që pensionistët të mos jenë të prekur nga rritja e kostos së jetesës dhe për të siguruar 

një standard jetese të qëndrueshëm. Autoritetet duhet të angazhohen në një rishikim 

të thellë të politikave dhe praktikave të indeksimit të pensioneve, duke siguruar që 

ata të përfitojnë në mënyrë të përshtatshme nga rritja e inflacionit. 

Kjo qasje duhet të përfshijë përmirësimin e transparencës së procesit të indeksimit 

të pensioneve, rritjen e ndërgjegjësimit publik për këtë çështje dhe përshtatjen e 

politikave për të adresuar nevojat specifike të pensionistëve në vend. Në mënyrë që 

të sigurohet që pensionistët të kenë një jetesë të qëndrueshme dhe të dinjitoze, është 

e rëndësishme që autoritetet të angazhohen në veprime konkrete për të përmbushur 

këtë qëllim të rëndësishëm shoqëror.  

*** 

Në përfundim, Avokati i Popullit vlerëson se indeksimi i pensioneve në Shqipëri 

është një çështje e rëndësishme që kërkon vëmendje të vazhdueshme dhe të 

posaçme.  

Duke patur në vëmendje rritjen e shpenzimeve mesatare mujore për konsum të 

familjeve, për shkak të rritjes së vazhdueshme të çmimeve të grupeve kryesore të 

                                                           
17 https://www.instat.gov.al/al/temat/kushtet-sociale/anketa-e-t%C3%AB-ardhurave-dhe-nivelit-t%C3%AB-

jetes%C3%ABs-aanj/publikimet/2024/matja-e-t%C3%AB-ardhurave-dhe-nivelit-t%C3%AB-jetes%C3%ABs-

n%C3%AB-shqip%C3%ABri-2022/. Anketa e të Ardhurave dhe Nivelit të Jetesës 2019, 2020 , 2021, 2022 tregon se rreziku 

për të qenë i varfër pas përfitimeve sociale (Pensionet e pleqërisë dhe ato familjare të përjashtuara nga përfitimet sociale) (%) 

është respektivisht: 26,1%; 24,8%;  25,2 %; 24,5% 
18 Në vitin 2022, shpenzimet mesatare mujore për konsum për një Njësi Ekonomike Familjare, e përbërë mesatarisht nga 3,7 

persona, vlerësohen me 88.367 lekë, të cilat janë 4,5 % më të larta se në vitin 2021.  

https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-

familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/ 

https://www.instat.gov.al/al/temat/kushtet-sociale/anketa-e-t%C3%AB-ardhurave-dhe-nivelit-t%C3%AB-jetes%C3%ABs-aanj/publikimet/2024/matja-e-t%C3%AB-ardhurave-dhe-nivelit-t%C3%AB-jetes%C3%ABs-n%C3%AB-shqip%C3%ABri-2022/
https://www.instat.gov.al/al/temat/kushtet-sociale/anketa-e-t%C3%AB-ardhurave-dhe-nivelit-t%C3%AB-jetes%C3%ABs-aanj/publikimet/2024/matja-e-t%C3%AB-ardhurave-dhe-nivelit-t%C3%AB-jetes%C3%ABs-n%C3%AB-shqip%C3%ABri-2022/
https://www.instat.gov.al/al/temat/kushtet-sociale/anketa-e-t%C3%AB-ardhurave-dhe-nivelit-t%C3%AB-jetes%C3%ABs-aanj/publikimet/2024/matja-e-t%C3%AB-ardhurave-dhe-nivelit-t%C3%AB-jetes%C3%ABs-n%C3%AB-shqip%C3%ABri-2022/
https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/
https://www.instat.gov.al/al/temat/kushtet-sociale/anketa-e-buxhetit-t%C3%AB-nj%C3%ABsive-ekonomike-familjare/publikimet/2023/anketa-e-buxhetit-t%C3%AB-nj%C3%ABsive-ekonomike-familjare-2022/

konsumit19, rezulton se sistemi ende ballafaqohet me sfida të lidhura me varfërinë 

ekonomike, demografinë dhe gjendjen shëndetësore të të moshuarve. Gjithashtu, 

rritja shqetësuese e nivelit të personave të moshuar në raport me popullsinë e 

punësuar, thekson nevojën për masa të rëndësishme për të adresuar problematikat e 

të ardhurave të ulëta të pensionistëve.  

Për sa më lart, në përputhje me nenin 63/3 të Kushtetutës së Republikës së 

Shqipërisë, në të cilin sanksionohet se: “Avokati i Popullit ka të drejtë të bëjë 

rekomandime dhe të propozoje masa kur konstaton shkelje të të drejtave dhe lirive 

nga Administrata Publike”, dhe nenet 21, 22 e 22/1 të Ligjit Nr.8454, datë 

04.02.1999 “Për Avokatin e Popullit”, të ndryshuar; 

 

R E K O M A N D O J M Ë 

 

1. Vijimin dhe intensifikimin e angazhimit të institucioneve politikë-bërëse dhe 

politikë-zbatuese për rritjen e pensioneve në përputhje me inflacionin dhe 

rritjen e kostove të jetesës.   

 

2. Përmirësimin e transparencës së procesit të indeksimit të pensioneve për të 

siguruar që pensionistët të kenë informacion të plotë dhe të qartë në lidhje me 

rritjen e tyre pensionale. Kjo mund të përfshijë publikimin e të dhënave të 

detajuara në lidhje me kriteret dhe metodologjinë e përdorur për llogaritjen 

e indeksit të pensioneve. 

 

3. Monitorimin e vazhdueshëm dhe të kujdesshëm të inflacionit për të siguruar 

që pensionet të rriten në përputhje me koston e jetesës së pensionistëve, duke 

patur në vëmendje dhe ndryshimet e parashikuara në VKM nr. 11/202320, e 

cila mundëson indeksimin e pensioneve më shumë se një herë në vit, në 

përputhje më ndryshimet në çmimet e konsumit. 

 

Në përputhje me nenin 22 të Ligjit "Për Avokatin e Popullit", ku thuhet shprehimisht 

se: "Organet të cilave Avokati i Popullit u ka drejtuar një rekomandim, duhet ta 

                                                           
19 referuar Anketave të Buxhetit të Njësive Ekonomike të viteve të fundit publikuar nga INSTAT  
20 VKM nr. 11/2023, pika 2; Pas pikës 5 shtohet pika 5/1, me këtë përmbajtje: “5/1. Në raste të jashtëzakonshme kur ndryshimet 

në çmimet e konsumit (shporta e konsumit) janë të ndjeshëm (luhatje mujore të mëdha), Këshilli i Ministrave mund të vendosë 

për indeksimin e përfitimeve nga sigurimet shoqërore më shumë se një herë në vit.”. 

 



f.12 

 

shqyrtojnë rekomandimin dhe të kthejnë përgjigje brenda 30 ditësh nga data e 

dërgimit të rekomandimit", lutemi ta shqyrtoni dhe të na vini në dijeni për qëndrimin 

tuaj ndaj këtij rekomandimi. 

Duke besuar në mirëkuptimin dhe bashkëpunimin Tuaj,                                                                 

                                                                                                   KOMISIONER 

 

 

                                                           Vilma SHURDHA 


